ՏԵՂԵԿԱՆՔ – ՀԻՄՆԱՎՈՐՈՒՄ
«ՍԻՓԱՆ ՀԱԿՈԲՅԱՆԻՆ ՊԱՐ​ՏԱ​ԴԻՐ ԶԻՆ​ՎՈ​ՐԱ​ԿԱՆ ԾԱ​ՌԱ​ՅՈՒԹ​ՅԱՆ ԶՈՐԱԿՈՉԻՑ ՏԱՐԿԵՏՈՒՄ ՏԱԼՈՒ ՄԱ​ՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Նկատի ունենալով օպերային երգիչ, դիրիժոր և խմբավար Սիփան Հակոբյանի   (ծնված 1990 թվականի հունիսի 4-ին, հաս​ցեն` ք. Երևան, Կոմիտասի 65, բն. 96)` երաժշտական կատարողական արվեստի բնագավառում ծավալած մշակութային գործունեությունը, բացառիկ ընդունակություններն ու խոստումնալից ապագան, մշակույթի անվանի գործիչների, ինչպես նաև Բրիտանահայ համայնքային խորհրդի, Լոնդոնի Սբ Սարգիս եկեղեցու, Հայ օգնության միության Մեծ Բրիտանիայի մասնաճյուղի, բարոնուհի Քերոլայն Քոքսի միջնորդությունները, հայ երաժշտարվեստը Հայաստանում և արտերկրում ըստ արժանվույն ներկայացնելու հանգամանքը, առաջարկում ենք Սիփան Հակոբյանին պարտադիր զինվորական ծառայության զորակոչից տրամադրել տարկետում մինչև 2015 թվականի ամառային զորակոչը: 
Սիփան Հակոբյանը 2013 թ. ավարտել է Երևանի Կոմիտասի անվան պետական կոնսերվատորիայի մագիստրատուրան` ստանալով երաժշտական արվեստի մագիստրոսի աստիճան: Նա 4 տարի շարունակ ղեկավարել է ՀՀ մշակույթի նախարարության Հայ հոգևոր կենտրոնի արական քառյակը:
Սիփան Հակոբյանը Թեքեյան հիմնադրամի Կոմիտասի անվան երգչախմբի հիմնադիր և ղեկավարն է: Նա նաև ակտիվ մասնակցություն է ունեցել Ցեղասպանության 100-րդ տարելիցի միջոցառումների կազմակերպման աշխատանքներին: Սիփան Հակոբյանը Լոնդոնի ֆիլհարմոնիկ երգչախմբի պատվավոր անդամ է: Մասնակցել է 2012 թ. Լոնդոնում ՀՀ Նախագահի հովանու ներքո կայացած բարեգործական համերգին, որի հասույթն ուղղվել է հայազգի պարաօլիմպիկ խաղերի մարզիկներին:
2014-2015 թթ. նախատեսվում է Սիփան Հակոբյանի մասնակցությունը կարևոր համերգների, դասախոսությունների, ելույթների` նվիրված ցեղասպանության 100-ամյակի միջոցառումներին:

